
Tabrat wis tnayen n arrasul

Bulus yar Ayt-Salunik

Lmuqaddima

"Nec d Bulus, akidi Sila d Timutawus, nura

tabrat-a yar jmaget n fmuminin n Ayt-Salunik iy
yumnen zi Arebbi Babatney d &isa Lmasih Siditney.
2 Akidwem vyifi arda d fehna zi Arebbi Babatney d
Siditney cisa Lmasih.

Lgzigab n Arebbi di Yawm n Siditney ¢gisa

3Ay aytma, itxessa u labud a ncekkar Arebbi
xawem febda. Qa manaya nican minzi 'iman nwem
itemyur s wattas, minzi gawed femhibbet nwem
trenni ak wayawya. 4 X manaya d kenniw ig igan d
ccan nney jar tjumag n fmuminin, nessawar x ssbar
nwem d I'iman nwem di marra ageddeb nni d marra
femhayen nni iy xawem iy tekken.

SManaya d ijjen n ddalil belli lhukem n Arebbi
ida nican, u s ddalil-a akenniw ihseb tesdahegem
Pmulk nnes iy xef tgseddbem. ©Arebbi netta d
Bab n thaqq, ad igeddeb s femhayen yinni iy
kenniw itmehhanen, " adawem yuc arrahet akidney
kenniw itwamehhanen. Manaya ad yifi xmi d ya
imedhar Siditney Cisa zeg ujenna deg yijjen n
tmessi theddeq, akides d medharent Imala’ikat nnes
ijehden. 8 Ad intagem zeg yinni war issinen ca Arebbi
d yinni war ittigin ca i L’injil n Siditney &isa. °Ad

twagagben s yijjen n Ixarab war ifennin ca, ad
twaharrmen zeg uyembub n Siditney d Isadama n
jiehd nnes. 1®Manaya ad iwgeg di Yawm nni iy d
ya yas Siditney bac ad itwasemyar jar ssalihin nnes,
netta azzayes tgejjben marra yinni yumnen, daysen
kenniw minzi tumnem zi min xas neched.

11X manaya ntettar i Arebbi xawem febda bac
akenniw yarr tesdahgem arayi nnes. U s jjehd
nnes adawem yarew marra fxir iy texsem ad
teggem, adawem yarew kur rxedmet gawed iy d
tasen zi iman nwem. '2Ntettar-as manaya bac
isem n Siditney Cisa adaywem itwasemyar, adayes
twamyarem gawed kenniw glahsab arda n Arebbi
nney d Siditney ¢isa Lmasih.

Ddejjal

TAmma Yawm nni xmi d ya imedhar Siditney
¢isa Lmasih neccin ayares ngagged. Ay aytma,
neqgar-awem 2war tenxfisem ca deyya di faggef
nwem, war txeyyagem ca glahsab ca n arruh n lwahi
niy d ca n wawar niy d ca n tebrat zzayney zagma
iggaren ga Yawm n Siditney aga yuwed-d. 3Lla,
war tejjam hadd akenniw icmet s walu. Ataf war
izemmar Yawm nni ad d yas gbef ma ad semhen
attas attas n yiwdan d amezwaru di Arebbi ad d
imedhar Imesxut mmis n fefna. #Netta itgarrad i
Arebbi isemyar ixef nnes x marra minxef iga isem
n Arebbi d min gebbden yiwdan hetta ad iqgim di
Temzida tameqqrant n Arebbi ad igeyyed ad yini qa

nec d Arebbi.
5Ma war teggifem ca? lwa wami tuyayi akidwem
gbef qqarey-awem timesfayin-a. 8 Kenniw tessnem



3 2.7-17

min t itettfen gad bac war d itmedhar ca af d
ya yawed fweqt nnes nican. 7 Cuf, ijien n jjehd
inuffaren n ssayyi’at ixeddem fexxu, walakin dinni
ijjen nneyni gad itettef-it hetta wanita nneyni ad
itwakkes zi fwest. 8 Tumma ad d imedhar Imesxut,
axas isud Siditney ¢isa s ugemmum nnes at iney,
at isbettef s Igzadama nnes iy zi d ya iggeb cisa.
9Lmesxut-a wanita ad d imedhar di ddunect-a
clahsab fexdayem n Ccitan s marra tizemmar d
lburhanat d fagjayeb isxarrigen 1°d marra ibriden
n ccerr iy zi twacemmaten yinni ifennan. Nitni ad
fnan minzi war gbifen ca ad texsen lhagiga bac
aten isenjem Arebbi. 1" X manaya ad issekk Arebbi
aten istexiyyal bac ad amnen s uxarrig-a. '2Hima
ad twahasben marra yinni war yuminen ca s lhagiqa
ardan s ccerr.

Rusiyat tineggura

13 Fa ay aytma iy xefigizz Siditney, labud a ncekkar
Arebbi xawem minzi ixdar-ikenniw d imezwura nni
igni d yinni iy twasnejmen s rxedmet nni isisfan
n Arruh igeddsen d vyijjen ttiget nwem di lhaqiqa.
14 Aga ifaya-d xawem glahsab i manaya s L'injil iy
netbeccar bac ad tcarcem di Igadama n Siditney
cisa Lmasih.

151den ay aytma, beddem nican, ttfem di ttagalim
nni iy kenniw nsefmed waxxa s wawar nney waxxa
s tebrat nney.

16-17 Siditney Cisa s yixef nnes u gawed Arebbi
Babatney wenni iy daney yucin s arda nnes ijjen
n ucejjag war ifennin ca gemmars d ijjen n I'amal

isbah, ataf akenniw icejjeg s wufawen nwem aten
isejhed glahsab di kuf rxedmet d kuf awar asebhan.
3 1 Amma timesfayin nneyni ay aytma, ttaret xaney

i Arebbi bac awar n Siditney ad itentacar ad
itwasemyar mammec iy iweqgen jarawem. 2 Ttaret
cawed a neffet zeg yiwdan war ihfin d igeffanen
minzi I'iman war i§i ca di marra iwdan. 3Walakin
Siditney dayes ttiget, akenniw isejhed akenniw ihda
zi ccerr. *Neccin ga met'akkedin di Sidi Arebbi aga
minzi kenniw nwessa ga teggem-t, at teggem gad.
5 Ad isiwed Siditney ufawen nwem yar femhibbet n
Arebbi, gawed yar ssbar n Lmasih.

6Fa ay aytma, netwessa-kenniw glahsab isem n
Siditney ¢isa Lmasih ad tbeggdem zi mkuf Fmumen
itsicen d ameggaz, netta war ideffar ca ttaglim iy
tgebfem zzayney. ” Kenniw s yixef nwem tessnem u
labud ad teggem abrid nni iy negga jarawem. Neccin
war nteggiz ca wami tuyaney akidwem. 8 War necci
bu uyrum ak hadd batef. Lla, nxeddem gifet d nhar,
neccat tamara nrebber bac war netbessif x hadd
zzaywem. 2 Negga manayenni maci war yarney bu
fhaqq adaney tgawnem lla, nsedhar-awem-d abrid
iy ya tedfarem. 19Waxxa wami tuyaney akidwem
nuca-awem fusiyet-a tanita: Wenni itagin ad ixdem
war itett ca.

" Liranna netsfa belli dinni febgad zzaywem tagin
ad xedmen. War xeddmen ca qag, nitni tadfen di
cyufat n midden waha. '2lwdan-a netwessa-ten
neqgar-asen ad xedmen s Imagqul ad ccen ayrum
iy igan nsen. 3 Amma kenniw ay aytma, gget fxir
bfa ma ad tahfem.



5 3.14-18

14Wenni war ittigin ca i wawaf nney di tebrat-a
ggem-t di rfbaf nwem, war kides ggurem ca bac ad
isedha. 1 Walakin war t twafam ca am fagdu nwem
lla, nham-t am yijjen zeg wuwmatwem.

Lxitam n tebrat-a

16 Siditney n fehna adawem yuc ijjen fehna di
aya fweqt u s marra timesrayin. Ad yifi Sidi Arebbi
akidwem marra.

7 Sfam-a wanita uriy-t nec s ufus inu Bulus, d
tanita d Igalama inu igan di marra tibratin inu. Ammu
Iy tariy nec.

18 Arda n Siditney Sisa Lmasih akidwem yifi marra.

